REPUBLIKA E SHQIPERISE

KOMISIONERET PUBLIKE

Nr. prot. Tirané, mé 12.11.2019

Lénda: Parashtrimet pérfundimtare té Komisionerit Publik né seancén gjygésore prané
Kolegjit té Posacém té Apelimit, daté 12.11.2019, pér ¢éshtjen gé i pérket subjektit té
rivlerésimit z. Besnik Mugi

Té nderuar anétaré té trupit gjykues!

Komisioneri Publik, bazuar né nenin C, pika 2, nenin F, pika 2, té aneksit té Kushtetutés
dhe nenin 63, pika 1, té ligjit nr. 84/2016, pasi vlerésoi se vendimi nr. 58/2018, i Komisionit té
Pavarur té Kualifikimit, nuk éshté né pajtueshméri me provat e administruara, vuri né lévizje
juridiksionin kontrollues té Kolegjit té Posagém té Apelimit.

Mbi bazén e shkageve té ankimit, kérkimeve dhe prapésimeve té paléve, si dhe
vlerésimit térésor té provave, shqyrtimi gjygésor né Kolegj vijoi né respektim té dispozitave
kushtetuese dhe té ligjit nr. 84/2016 dhe, né cdo rast, subjektit té rivlerésimit iu garantua e
drejta pér njé proces té rregullt ligjor, si dhe iu dha mundésia t& provonte! t& kundértén pér
secilin shkak ankimi.

Komisioneri Publik ¢mon se hetimi dhe gjykimi i késaj ¢éshtjeje provoi se subjekti i
rivlerésimit nuk arriti gé, me prova dhe argumente bindése, té provojé té kundértén e shkageve
té ankimit. Si rrjedhojé, vlerésojmé se subjekti i rivlerésimit ndodhet né kushtet e
mosdeklarimit saktésisht dhe plotésisht té pasurisé, si dhe nuk ka arritur té shpjegojé bindshém
ligjshmériné e burimit té krijimit t& tyre. Subjekti i rivlerésimit ka kryer deklarim té
pamjaftueshém pér kriterin e pasurisé, referuar nenit D, pikat 1, 3 dhe 5, té aneksit té
Kushtetutés dhe nenit 61, pika 3 e ligjit nr. 84/2016.

Ky pérfundim gjen mbéshtetje né kéto rrethana faktike e juridike, si vijon:

1. Pér pasuring 1, apartament banimi me sip. 57 m?, i bleré né janar té vitit 2006, pér
vlerén 1.9 milioné leké

1.1  Né deklaratén “Vetting”, burimi i krijimit té késaj pasurie deklarohet: (i) Kursime
personale né shumén 200.000 leké; (ii) Hua 500.000 leké nga babai, gé vijné nga té ardhura
personale dhe kursime té véllait ***. ***  nga emigracioni; (iii) Hua 6.000 euro, nga motra
*x% ***  dhe bashkéshorti i saj ***. ***_ gé vijné si té ardhura nga emigracioni né Mbretériné
e Bashkuar; (iv) Hua 3.000 euro nga xhaxhi ***, ***_ krijuar me té ardhura nga emigracioni.

! Sipas nenit C, pika 5 e aneksit t& Kushtetutés, “Barra e provés i kalon subjektit té rivlerésimit vetém pér kété proces, duke
pérjashtuar ¢do proces tjetér, né veganti procesin penal”.

1.2 Né DV-2006, si burim krijimi pér kété pasuri deklarohen vetém huat nga babai dhe
xhaxhai, respektivisht né shumat 500.000 leké dhe 3.000 euro, si dhe nga motra dhe
bashkéshorti i saj, né shumén 6.000 euro.

1.3 Nga krahasimi i deklaratés periodike té vitit 2006 me até “Vetting” 2017, rezulton se
ka pasaktési lidhur me deklarimin e burimit té krijimit té pasurisé, pasi né DV-2006 nuk
deklarohet si burim, pérdorimi i kursimeve té subjektit né shumén 200.000 leké dhe as pakésimi
i tyre.

1.4 Gjaté shqyrtimit gjygésor, pér burimin e krijimit té késaj pasurie, Komisioneri Publik
analizoi dhe mbajti géndrimin se:

15 (i) Pér kursimet personale né vlerén 200.000 leké, pérfundimi i Komisionit mbi burimin
e ligjshém té té ardhurave gé kané shérbyer pér krijimin e kétyre kursimeve deri né vitin 2005
éshté i gabuar, pasi nuk gjen mbéshtetje né dokumentet provuese, referuar pércaktimeve té
nenit D té aneksit té Kushtetutés dhe nenit 32 té ligjit nr. 84/2016. Ndérkohé, shpjegimet e
dhéna nga subjekti gjaté hetimit administrativ t¢ Komisionit lidhur me ndjekjen e njé regjimi
té rrepté ushgimor, si dhe ndihmat materiale té dhéna gjaté késaj periudhe nga vjehrri dhe véllai
I tij 1 konsideruam jo bindése dhe né nivel deklarativ. Gjaté shqyrtimit gjygésor né Kolegj,
vetém né seancén e fundit té datés 7.11.2019, subjekti i rivlerésimit, pér heré té paré, ka ngritur
pretendime pér analizé té gabuar financiare té Komisionit, lidhur me nivelin e shpenzimeve
jetésore, duke referuar né kété rast dhe metodologjiné e ndjekur nga INSTAT-i.

1.5.1 Ky prapésim i subjektit, i cili nuk éshté béré prezent gjaté hetimit administrativ té
Komisionit, shtrihet edhe pér vitet e tjera, né té cilat subjekti i rivlerésimit rezulton me
mungesé té burimeve té ligjshme pér té mbuluar shpenzimet dhe kursimet e deklaruara,
trajtuar mé gjerésisht né vijim (pika 5).

1.6  (ii) Pér huan e marré nga babai, z. ***. *** né shumén 500.000 leké, rezulton se
deklarimi i késaj marrédhénie huaje nuk shogérohet dhe provohet me dokumentacion
justifikues ligjor, referuar udhézimit nr. *** prot., daté ***.10.2016, té ILDKPKI-sé, dalé né
zbatim té nenit D té aneksit té€ Kushtetutés dhe ligjit nr. 84/2016. Si burim Krijimi i késaj shume,
subjekti ka deklaruar t& ardhura personale té babait dhe kursime té véllait, ***. ***  nga
emigracioni né Greqi.

1.6.1 Gjaté shqyrtimit gjyqgésor, subjekti i rivlerésimit paraqiti dhe u administruan né cilésiné
e proveés disa akte té reja, pér té cilat vlerésuam se ato provojné faktin e vetépunésimit
né bujgési té prindérve té subjektit, por jo té ardhurat e realizuara dhe nése ato
plotésojné kushtet e parashikuara né nenin D, pika 3, e aneksit té Kushtetutés.
Shpjegimi gé subjekti bén, pér té llogaritur té ardhurat e realizuara nga prindérit, bazuar
né pagén minimale pér té cilén jané paguar detyrimet ndaj sigurimeve shogérore, té cilat
mé pas subjekti kérkon té llogariten né té ardhurat e ligjshme té prindérve, nuk gjen
asnjé mbéshtetje ligjore.

1.6.2 Gjaté shqyrtimit gjygésor, subjekti ka depozituar gjithashtu dhe njé vértetim pér bazén
e vlerésuar mbi té ardhurat e siguruara nga punésimi i sé motrés, znj. ***, *** ng
shumén totale rreth 565.000 leké, pér periudhén 2002-2005, e léshuar nga Komuna
Cérravé, periudhé né té cilén, sipas pretendimeve té subjektit, kéto té ardhura kané
shérbyer né krijimin e kursimeve té deklaruara nga familja e babait té tij. Rezulton se
Ky burim té ardhurash nuk éshté deklaruar asnjéheré né deklaratat periodike, até
“Vetting” apo gjaté hetimit administrativ t¢ Komisionit. Rrjedhimisht, ky burim nuk
mund té pérdoret né vlerésimin e mjaftueshmérisé sé burimeve té ligjshme pér huan e
deklaruar té marré nga babai.

1.6.3 Pér té ardhurat nga emigracioni i véllait, rezulton se subjekti nuk ka depozituar
dokumentacion, prova bindése pér té kundértén e shkakut té ankimit. Aktet e

administruara mund té referojné né géndrimin e ligjshém té té véllait né shtetin grek,
por né asnjé rast ato nuk provojné punésimin dhe té ardhurat e ligjshme pér efekt té
procesit té rivlerésimit?. Né seancén e datés 20.9.2019, né té ardhurat e t& véllait,
subjekti ka pretenduar pér t€ pérfshiré edhe t€ ardhurat nga biznesi “furré buke”, né
pronési té véllait, duke paragitur disa dokumente mbi regjistrimin e kétij aktiviteti,
kontrata té lidhura me Komisariatin e Policisé, Pogradec dhe lévizjet e llogarisé bankare
té kétij biznesi. Rezulton se ky burim té ardhurash nuk éshté deklaruar asnjéheré nga
subjekti né deklaratat periodike dhe né até “Vetting”, sikurse dhe gjaté hetimit
administrativ té Komisionit. Rrjedhimisht, ky burim nuk mund té pérdoret né
vlerésimin e mjaftueshmérisé sé burimeve té ligjshme pér té ardhurat e deklaruara nga
emigracioni i té véllait.

1.6.4 Mbajmé né konsideraté se objekti i kontrollit né kété proces éshté edhe verifikimi i
vértetésisé sé deklarimeve té subjektit, sipas nenit D, pika 1, té aneksit té Kushtetutés
dhe neneve 30-32 té ligjit nr. 84/2016, pér pasojé mosdeklarimi saktésisht i burimeve
gé shérbejné pér krijimin e té ardhurave dhe té burimeve té Kkrijimit té pasurive, nuk
mund t’i shérbejné mé pas objektit t& verifikimit pér géllim té procesit té rivlerésimit.

1.7 (iii) Pér _huan e marré nga xhaxhai, z. ***, *** né shumén 3.000 euro. Sipas
deklarimeve té subjektit, gjaté hetimit administrativ t& Komisionit, té ardhurat gé kané shérbyer
si burim i késaj huaje jané siguruar nga puna né bujqési e xhaxhait dhe kursime nga emigracioni
né Greqi. Rezulton se kjo marrédhénie huaje nuk shogérohet dhe provohet me dokumentacion
justifikues ligjor.

1.7.1 Pérsai pérket burimit té deklaruar, kursime nga emigracioni, subjekti nuk ka paraqitur
asnjé proveé te re.

1.7.2 Pérsai pérket té ardhurave nga puna né bujgési e xhaxhait, subjekti referon té njéjtén
bazé ligjore sikurse né rastin e huas sé marré nga babai i tij, pretendime kéto té cilat
nuk gjejné mbéshtetje ligjore.

1.7.3 Neé vijim té nevojés pér té provuar burimin e ligjshém té huas, pér té ardhurat e familjes
sé xhaxhait, subjekti ka paragitur dhe vértetimin me nr. *** prot., daté ***.6.2019,
Iéshuar nga Instituti i Sigurimeve Shogérore, Drejtoria Rajonale Korcé, sipas té cilit
shtetasi ***. *** pér periudhén 1991- janar 2006 (kohé né té cilén éshté deklaruar
huaja), ka realizuar té ardhura nga pensioni i plegérisé, né shumén 1.133.227 (njé milion
e njéqgind e tridhjeté e tre mijé e dyqind e njézet e shtaté) leké. Né vlerésimin e
Komisionerit Publik, kéto té ardhura nuk mund té konsiderohen té mjaftueshme pér té
mbuluar shpenzimet vetjake familjare dhe huan e dhéné subjektit té rivlerésimit.

1.7.4 Pér sa mé sipér, Komisioneri Publik, bazuar né nenin 32 té ligjit nr. 84/2016, vleréson
se nuk provohet me dokumentacion ligjor bindés, mundésia financiare e xhaxhait té
subjektit té rivlerésimit pér t’i dhéné hua kétij té fundit shumén 3.000 euro.

1.8  (iv) Pér huan e marré nga motra, znj. ***. ***, dhe bashkéshorti i saj, z. ***. ***, né
shumén 6. 000 euro, nga provat e paragitura né seancén e datés 21.9.2019, lidhur me té ardhurat
e krijuara nga huadhénésit né Mbretériné e Bashkuar, Komisioneri Publik krijoi bindjen se kjo
shumé mbulohet me burime té ligjshme, referuar nenit 32, pika 4, té ligjit nr. 84/2016.

1.9  Duke pérfunduar pér pasuriné 1, Komisioneri Publik vleréson se subjekti i rivlerésimit
nuk arriti té provojé me dokumentacion bindés, burimin e ligjshém té kursimeve personale, si
dhe burimin e ligjshém té huave té deklaruara si t&¢ marra nga personat e tjeré té lidhur, babai
dhe xhaxhai i tij, duke rezultuar késhtu né kushtet e deklarimit té pamjaftueshém, sipas nenit
33, germa “b”, lidhur me nenin 61, pika 3, t€ ligjit nr. 84/2016.

2 Né kété drejtim, referohuni edhe né praktikén e Kolegjit, si p.sh.: Vendimi (JR) nr. 15/2019.

Fage 3 nga 6



2. Pasuria 2, apartament banimi me sip. 78.4 m?, i bleré né maj té vitit 2016, pér vlerén
75. 000 euro

2.1  Né deklaratén “Vetting”, burimi i krijimit té késaj pasuri deklarohet: (i) Kursime nga té
ardhurat prej punés sé deklaruesit dhe té bashkéshortes, né shumén 25.000 euro; (ii) Hua né
shumén 15.000 euro, nga ***, ***  dhe *** ***  pérkatésisht, kunati i subjektit me
bashkéshorten e tij, shtetase turke. Burimi i huas deklarohet nga kursimet e huadhénésve prej
punés né kompaniné “***” dhe menaxhimi i dy dyqaneve, shitje me shumicé dhe pakicég,
mobilieri, ndodhur né Turgi. Shuma e huas éshté transferuar né Bankén *** (***) né datén
*** 5.2016; dhe (iii) Kredi bankare prané *** Bank, né shumén 1.5 milioné leké, daté
**x 12.2016.

2.2 Si shkak ankimi, pér njé nga burimet e Kkrijimit té késaj pasurie, huan e deklaruar né
shumén 15.000 euro, Komisioneri Publik analizoi dhe mbajti géndrimin se aktet e
administruara gjaté hetimit administrativ t¢ Komisionit nuk mjaftojné pér té krijuar bindjen
mbi burimin e ligjshém té huas. Dokumentacioni i paragitur nga subjekti i rivlerésimit prej
Institutit té Sigurimeve Shogérore, Turgi, merret me rezervé pér vlerén provuese té tij, pasi né
aspektin formal ky dokumentacion nuk ishte i legalizuar, si dhe nuk vértetonte se sa jané té
ardhurat e realizuara nga personat e tjeré té lidhur pér periudhén deri né maj té vitit 2016.

2.3  Gjaté shqyrtimit gjygésor né Kolegj, subjekti depozitoi dokumentacion e nevojshém
ligjor té Iéshuar nga autoritetet turke (mbi pagesén e sigurimeve shogérore mbi té ardhurat), si
dhe borderoté (prové e re) nga shoqéria “***”, pérkthyer dhe noterizuar né gjuhén shqipe. T¢
ardhurat e pasgyruara né borderoté e shogérisé pérputhen me té ardhurat e deklaruara dhe té
konfirmuara nga Instituti i Sigurimeve Shogérore, Turgi.

2.4  Subjekti, né parashtrimet e seancés sé datés 21.9.2019, ka analizuar aftésiné financiare
té personave té tjeré té lidhur pér t& mbuluar me burime té ligjshme shumén e dhéné hua. Pér
té llogaritur shpenzimet minimale té jetesés sé personave té tjeré té lidhur, subjekti ka referuar
té dhénat e fages zyrtare gé mat nivelin e shpenzimeve minimale né Turgi, duke marré né
konsideraté nivelin mé té ulét té shpenzimeve té matshme, né té cilin pérfshihen vetém
shpenzimet mujore pér ushqgim, pér njé familje me katér persona.

2.5  Né vlerésimin e Komisionerit Publik, té dhénat e referuara nga subjekti mbi limitin
minimal té shpenzimeve jané né nivele tepér té uléta, pér t’u konsideruar né analizén financiare
té personave té tjeré té lidhur®. Né rastin mé té miré, nisur nga fakti se subjekti ka provuar me
dokumentacion se personat e tjeré té lidhur jetojné né shtépiné e té aférmve, pa pagesé,
vlerésojmé se shpenzimet e jetesés duhet té llogariten si njé mesatare e thjeshté aritmetike e dy
niveleve té pércaktuara mbi shpenzimet e jetesés né shtetin turk®.

2.6 Duke analizuar té dhénat si mé sipér, nisur dhe nga fakti gé shuma e huas sé dhéné
subjektit éshté sa rreth 45% e totalit té té ardhurave neto nga pagat e personave té tjeré té lidhur,
pér periudhén 2013-2016, rezulton se subjekti i rivlerésimit nuk arrin té provojé bindshém
burimin e ligjshém té té ardhurave té personave té tjeré té lidhur, né kuptim té nenit D té aneksit
té Kushtetutés dhe nenit 32/4 té ligjit nr. 84/2016.

3. Pér transaksionet e evidentuara si té kryera nga subjekti i rivlerésimit né llogariné
e sé motrés, prané *** Bank

3.1  Pér kété shkak ankimi, gjaté shqyrtimit gjyqgésor, subjekti ka deklaruar se burimi i
transaksioneve ka gené nga té ardhurat nga emigracioni i kunatit té tij, ***. ***  me géllim
depozitimin e shumés sé nevojshme pér garanci né llogariné bankare té sé motrés, pér efekt té

3 Subjekti referon si nivel shpenzimesh nivelin mé té ulét, gé parashikon vetém nevojat bazike pér ushgim té njé familjeje né
Turqi, pa pérfshiré shpenzimet pér gira, veshmbathje, energji, ujé, gaz etj.

4 Mesatarja e treguesve “limit of hunger” dhe “limit of poverty” sipas burimit: http://www.turkis.org.tr/LIMIT-OF-HUNGER-
AND-POVERTY, megenése subjekti ka provuar se personat e tjeré té lidhur nuk paguajné shpenzime giraje.

marrjes sé vizés sé géndrimit né Mbretériné e Bashkuar. Transaksionet jané kryer nga subjekti,
pasi dispononte prokuré pér té vepruar.

3.2  Komisioneri Publik, duke marré né konsideraté faktin se subjekti i rivlerésimit nuk e
ka deklaruar kété marrédhénie né formularét e deklarimit prané ILDKPKI-sé, si dhe nuk
provohet me asnjé dokument apo rrethané ményra e kalimit té kétyre likuiditeteve nga
Mbretéria e Bashkuar pér né Shqipéri, vleréson se pretendimet e subjektit pér kété shkak ankimi
nuk jané bindése.

4. Pér mosdeklarimin e pasurisé

4.1  Komisioneri Publik mbajti géndrimin se prapésimet dhe shpjegimet e subjektit té
rivlerésimit nuk gjejné asnjé mbéshtetje ligjore pér té rrézuar kété shkak ankimi. Referenca né
ligjin nr. 8337/1998 dhe né udhézimin e Zyrés Qendrore té Regjistrimit té Pasurive té
Paluajtshme nuk marrin vleré né gjykimin e kétij shkaku.

4.2 Komisioneri Publik vleréson se subjekti i rivlerésimit nuk paragiti asnjé rrethané ligjore
bindése mbi arsyet gé subjekti i rivlerésimit dhe personi i lidhur me té, t¢ mos deklaronin
saktésisht dhe mjaftueshmérisht pasurité e tyre né pronési dhe bashképronési apo té drejtat mbi
to, si detyrim ligjor i parashikuar garté né nenin D, pikat 1, 2 dhe 5, té aneksit té Kushtetutés,
nenin 32, pika 1, té ligjit nr. 84/2016, pika 7 e udhézimit té ILDKPKI-sg, daté 10.10.2016, si
dhe né formularin e deklarimit té pasurisé pér procesin e rivlerésimit 2017.

5. Mosmbulimi i shpenzimeve vjetore nga té ardhura me burime té ligjshme

5.1 Nga analiza financiare e té ardhurave dhe té shpenzimeve té subjektit té rivlerésimit
dhe personave té lidhur me té, Komisioneri Publik né ankim ka mbajtur géndrimin se, sikurse
ka rezultuar edhe gjaté hetimit administrativ t& Komisionit, subjekti nuk mbulon me burime té
ligjshme, né kuptim té nenit D, pika 3, té aneksit té Kushtetutés, shpenzimet vjetore pér vitet
2003 dhe 2004 (si dhe kursimet e deklaruara né vitit 2005, analizuar mbi burimet e krijimit té
pasurisé 1).

5.2 Né parashtrimet e tij, té datés 3.9.2019°, subjekti ka deklaruar se, pas kalimit té barrés
sé provés nga Komisioni mbi diferencat e konstatuara ndér vite, ai (subjekti) ka paraqgitur té
dhéna, prova dhe argumente shtesé lidhur me kéto fakte. Subjekti né kéto parashtrime ka
argumentuar se shpenzimet familjare pér kéto vite kané gené té kufizuara dhe ka vlerésuar si
té drejté paragitjen dhe analizén e fakteve, dhe konkluzionet e arritura nga Komisioni, duke
konkluduar se ky i fundit ka vendosur bazuar né parimin e objektivitetit dhe proporcionalitetit,
parashikuar né nenet 4/5 dhe 52/1 té ligjit nr. 84.2016, duke pranuar késhtu diferencat negative
té konstatuara ndér vite.

5.3  Ndérkohé, né parashtrimet e tij, né seancén e datés 7.11.2019, subjekti ka prapésuar
analizén dhe té dhénat e pérdorura nga Komisioneri Publik mbi shpenzimet e jetesés pér kéto
vite, té dhéna té cilat jané té njéjta me ato té llogaritura nga Komisioni, duke pretenduar nivele
mé té uléta té shpenzimeve té jetesés, si dhe pérfshirjen né kéto shpenzime edhe té zérave té
tjeré, si gira banese dhe blerje mobiliesh. Rezulton se kéto pretendime jané ngritur vetém né
seancén gjygésore té datés 7.11.2019, ndérkohé gé me kéta zéra dhe ményré llogaritjeje,
subjekti éshté njohur gé prej hetimit administrativ té kryer nga Komisioni, e té cilat nuk i ka
kontestuar.

54  Sa mé sipér, Komisioneri Publik vleréson se shpjegimet e subjektit té paragitura né
seancén gjyqgésore té datés 7.11.2019 jané kontradiktore me shpjegimet e dhéna gjaté seancés
sé datés 3.9.2019, si dhe me shpjegimet e dhéna gjaté hetimit administrativ, té kryer nga
Komisioni.

5 Referohuni fages 18 té parashtrimeve té subjektit té rivlerésimit, té paragitura né seancén e datés 3.9.2019.

6. Pér informacionin e pércjellé nga ana e DSIK-sé

Me vendimin e ndérmjetém né seancén gjyqgésore té datés 1.10.2019, Kolegji vendosi
té administrojé si prové dhe t’ia nénshtrojé debatit gjyqésor t& paléve, informacionin e pércjellé
nga ana e DSIK-sé. Lidhur me kété fakt, Komisioneri Publik i géndron parashtrimeve té tij té
datés 16.10.2019, pasi vleréson se rrethanat dhe faktet e paragitura né té, sé bashku me provat
dhe shpjegimet e subjektit, t& administruara pér kété géllim, né véshtrim té nenit 4, pika 2, té
ligjit nr. 84/2016, mund té shérbejné né vlerésimin térésor té ¢éshtjes.

Kérkimi pérfundimtar i ankimit
7. Né pérfundim té kétyre parashtrimeve, Komisioneri Publik vleréson se:

7.1  Subjekti i rivlerésimit dhe personat e lidhur dhe té tjeré té lidhur me té, nuk arrijné té
justifikojné bindshém burimin e ligjshém té té ardhurave dhe té pasurive té deklaruara, té
krijuara né vitet 2006 dhe 2016, referuar nenit D, pika 3, té aneksit té¢ Kushtetutés dhe ligjit nr.
84/2016;

7.2 Pérvitet 2003, 2004 dhe 2005, nga analiza financiare, rezulton se subjekti i rivlerésimit
ka mungesé burimesh financiare té ligjshme pér té justifikuar shpenzimet dhe kursimet e
deklaruara;

7.3 Subjekti i rivlerésimit gjendet né kushtet e mosdeklarimit té pasurisé dhe té deklarimit
té pamjaftueshém, referuar nenit D, pikat 1 dhe 5, té aneksit té Kushtetutés, dhe nenit 61, pika
3, té ligjit nr. 84/2016;

7.4  Né interpretim té nenit D, pikat 3 dhe 5, té aneksit t¢ Kushtetutés, nenit 33 dhe nenit
61, pika 3, té ligjit nr. 84/2016, subjekti i rivlerésimit ka kryer deklarim té pamjaftueshém pér
kriterin e kontrollit té pasurisé;

7.5  Bazuar né nenin F, pikat 3 dhe 7, té aneksit t¢ Kushtetutés, dhe nenin 66, pika 1,
shkronja “b”, té ligjit nr. 84/2016, kérkojmé, nga ana e Kolegjit té Posacém té Apelimit, té
vendose:

- Ndryshimin e vendimit nr. 58, daté 1.8.2018, té Komisionit té Pavarur té Kualifikimit,
dhe shkarkimin nga detyra té subjektit té rivlerésimit, z. Besnik Mugi.

